
Efni: Umsögn Barnaverndarstofu um frumvarp til laga um breytingu á almennum 
hegningarlögum, nr. 19/1940 (kynferðisleg friðhelgi), 267. mál.

Barnaverndarstofa vísar til erindis nefndasviðs Alþingis, dags. 19. nóvember sl., þar sem 
stofunni var gefið tækifæri á að gefa allsherjar- og menntamálanefnd Alþingis umsögn um 

frumvarp til laga um breytingu á almennum hegningarlögum, nr. 19/1940 (kynferðisleg 

friðhelgi), mál 267.

Barnaverndarstofa styður heils hugar að hegningarlögum sé breytt í því augnamiði að 
tryggja réttarvernd einstaklinga gegn brotum á kynferðislegri friðhelgi þeirra. Að mati 

stofunnar hefur lengi verið þörf á ákvæðum líkt og þeim sem lögð eru til í frumvarpinu og þá 

sérstaklega með tilliti til aukinna áhrifa stafrænnar tækni á samskipti. Bendir Barnavemdarstofa 

í þessu samhengi á eftirfarandi:

• A árinu 2014 komu í Barnahús átta börn á aldrinum 1 2 - 1 5  ára þar sem barn hafði sent 
kynferðislegar myndir a f sér, fjögur börn á aldrinum 8 - 1 5  ára voru þvinguð til að 
taka/senda kynferðislegar sjálfsmyndir og alls 24 börn á aldrinum 5 - 1 7  ára voru í þeirri 
stöðu að kynferðislegar ljósmyndir eða myndbönd voru sýnd eða tekin (fengu sendar 
kynferðislegar myndir).

• A árinu 2015 komu í Barnahús átta böm  á aldrinum 1 3 - 1 7  ára þar sem bam  hafði sent 
kynferðislegar rnyndir a f  sér, fjögur börn á aldrinum 13 - 17 ára voru þvinguð til að 
taka/senda kynferðislegar sjálfsmyndir og alls 11 börn á aldrinum 7 - 1 7  ára voru í þeirri 
stöðu að kynferðislegar ljósmyndir eða myndbönd voru sýnd eða tekin (fengu sendar 
kynferðislegar myndir).

• A árinu 2016 komu í Barnahús 5 böm  á aldrinum 1 2 - 1 4  ára þar sem barn hafði sent 
kynferðislegar myndir a f sér, 3 böm  á aldrinum 12 - 14 ára voru þvinguð til að 
taka/senda kynferðislegar sjálfsmyndir og alls 17 börn á aldrinum 8-15 ára voru í þeirri 
stöðu að kynferðislegar ljósmyndir eða myndbönd voru sýnd eða tekin (fengu sendar 
kynferðislegar myndir).

• A árinu 2017 komu í Barnahús 6 börn á aldrinum 1 2 - 1 6  ára þar sem barn hafði sent 
kynferðislegar myndir a f sér, 2 börn 12 ára voru þvinguð til að taka/senda kynferðislegar

sjálfsmyndir og alls 10 böm  á aldrinum 7 - 1 7  ára voru í þeirri stöðu að kynferðislegar 
ljósmyndir eða myndbönd voru sýnd eða tekin (fengu sendar kynferðislegar myndir).

°  A árinu 2018 komu í Barnahús 11 börn á aldrinum 11 -  17 ára þar sem barn hafði sent 
kynferðislegar myndir a f sjálfu sér, 9 börn 11 -  17 ára voru þvinguð til að taka/senda 
kynferðislegar sjálfsmyndir og alls 21 barn á aldrinum 6 - 1 7  ára var í þeirri stöðu að 
kynferðislegar ljósmyndir eða myndbönd voru sýnd eða tekin (fengu sendar 
kynferðislegar myndir).

© A árinu 2019 komu í Barnahús 13 börn á aldrinum 13 -  17 ára þar sem barn hafði sent 
kynferðislegar myndir af sjálfu sér, 3 börn 13 -  15 ára voru þvinguð til að taka/senda 
kynferðislegar sjálfsmyndir og alls 20 börn á aldrinum 6 - 1 7  ára voru í þeirri stöðu að 
kynferðislegar ljósmyndir eða myndbönd voru sýnd eða tekin (fengu sendar 
kynferðislegar myndir).

Ofangreindar tölur varpa nokkru ljósi á umfang málanna sem um ræðir og fagnar 

Barnavemdarstofa því framlagningu frumvarpsins og telur það fela í sér mikla réttarbót.

Barnaverndarstofa telur þó ástæðu til að benda á að noklcur atriði sem þarfnast að mati 

stofunnar nánari skoðunar. Benti stofan á umrædd atriði í umsögn sinni til allsherjar- og 

menntamálanefndar, dags. 2. mars 2018, um frumvarp til laga um breytingu á almennum 

hegningarlögum nr. 19/1940 (stafrænt kynferðisofbeldi), 37. mál, á 148. löggjafarþingi.

í fyrsta lagi er mikilvægt að huga að breytingum á frumvarpinu varðandi eina tegund þess 

sem stundum er kallað hefndarklám. Nánar til tekið tilraun til kúgunar sem hefur það að 
markmiðið að fá eða þvinga þolanda til tiltekinna athafna, t.d. með tælingu eða hótun um 

myndbirtingu á vefnum (svonefnd „sexstortion"). Eklci er í frumvarpinu tekið á þessum þáttum 

ólögmætra birtinga kynferðislegra mynda, hvorki af bömum né fullorðnum. Að mati 

Barnaverndarstofu er nauðsynlegt að tilgreina í hegningarlögum refsinæmi hótana sem þolandi 

kann að verða fyrir í þessu samhengi. Sama gildir um þau tilvik þar sem myndum og/eða 

myndböndum er breytt til þess að láta líta þannig út að einstaklingur sé í kynferðislegum 
athöfnum eða stellingum.

I öðru lagi er ekki gert ráð fyrir því að refsing sé þyngd e f  brotaþoli er undir 18 ára aldri, 
en almennt eru refsingar við kynferðisbrotum þyngri e f brotaþoli er á barnsaldri. Telur 

Barnaverndarstofa því jafnfram t mikilvægt að frumvarpinu verði breytt hvað þetta varðar.

í þriðja lagi þá mætti skerpa á því hvað eigi að gera í þeim tilvikum þar sem unglingur 

sendir sjálfviljugur mynd a f sér, t.a.m. til kærasta eða kærustu, og í raun er slík sending dreifmg 

á barnaklámi og refsiverð háttsemi. Barnaverndarstofa telur brýnt að kveða á um það með 
skýrum hætti að slíkar sendingar sakhæfra ungmenna til jafningja sé ekki refsiverðar. 
Hugsanlega falla slík tilvik að hluta til undir þær breytingar sem frumvarpinu er ætlað að gera

á 228. gr. almennra hegningarlaga með b lið 1. mgr. 2. gr. frumvarpsins. Það kemur þó hvorki 

fram í frumvarpinu né athugasemdum með ákvæðinu að slíkar sendingar séu eklci refsiverðar.

Barnaverndarstofa veitir allsherjar- og menntamálanefnd fuslega allar nánari upplýsingar 
og skýringar sem þörf er á og er reiðubúin að mæta á fundar nefndarinnar sé þess óskað.

Heiða Björg Pálmadóttir 
forstjóri Barnaverndarstoíti

3


